
“Misaora an'i Jehovah, ry fanahiko; Ary izay

rehetra ato anatiko, misaora ny anarany

masina. Misaora an'i Jehovah, ry fanahiko;

Ary aza misy hadinoinao ny fitahiany

rehetra.” (Salamo 103:1–2)

Hitantsika eto ny fanahin’i Davida milaza ny ainy izay tokony

hatao. Fantatry ny fanahin’i Davida izay tokony hatao, nefa

tsy tanteraka izany raha tsy niara-niasa tamin’ny ainy ny

fanahin’i Davida ka namaly ilay fanamby.

Andeha hotanisaintsika fohifohy ireo tombon-tsoa izay

ampitandremana mba tsy hohadinoina. Kristiana maro no

tsy mifaly an’ireo tombon-tsoa ireo satria tsy mahatadidy

izany. Tombon-tsoa manokana enina avy

amin'Andriamanitra no nohenoina ao amin'ny andininy telo

manaraka:

" Izay mamela ny helokao rehetra, Izay

manasitrana ny aretinao rehetra, Izay

manavotra ny ainao tsy hidina any an-

davaka, Izay manarona famindram-po sy

fiantrana anao, Izay mahavoky soa ny

vavanao; Ny fahatanoranao mody indray toy

ny an'ny voromahery.Na: fanahinao, na

fahanteranao Na: ho toy ny voromahery.”

(andininy 3–5)

Mamela ny helotsika rehetra Andriamanitra, manasitrana ny

aretintsika rehetra, manavotra ny aintsika amin'ny

fandringanana, manarona famindram-po sy fiantrana

antsika, mahavoky soa ny vavantsika, ary ny fahatanorano

toy ny an'ny voromahery. Mino aho fa misy fifandraisany

akaiky ny famenoana ny vavanao amin’ny zava-tsoa sy ny

fanavaozana ny fahatanoranao toy ny an’ny voromahery.

Resy lahatra aho fa tsy sitrapon'Andriamanitra ny

hahatonga ny Olony ho antitra tahaka ny fahanteran'izao

tontolo izao. Tsy midika akory izany hoe tsy hisy fiovana

hateraky ny fandrosoan’ny taona, fa ny fahanterana dia tsy

voatery ho fotoanan’ny tsy fahombiazana, fahoriana, ary

aretina.

Misaotra Anao, Jesosy, tamin’ny nahafatesanao teo amin’ny

hazo fijaliana ho ahy. Hotsarovako ny soa rehetra nataonao,

ary ambarako fa voasazy i Jesosy mba hahazoako famelan-

keloka. Amena.

"Misy zavatra telo tokony
hataonao mba

handraisana ny batisa
amin'ny Fanahy Masina:
mangetaheta, manatona

an'i Jesosy, ary
misotroa."

